
Introducion

Este documento constitie o resumo
executivo do Plan director da industria
das TIC 2026-2028, unha ferramenta
de planificacién que recolle os principais
eixes estratéxicos, obxectivos e lifas
de actuacién definidas para orientar o
desenvolvemento do sector nos préximos
anos.

O plan nace coa vontade de impulsar a
incorporacion e o desenvolvemento
das tecnoloxias emerxentes dixitais
en Galicia, promovendo a innovacién, a
sustentabilidade eainclusion no sector TIC
galego, para mellorar a competitividade do
tecido empresarial e da sociedade galega
no seu conxunto.

Aindustria das TIC ten un caracter singular
no conxunto dos sectores estratéxicos,
ao tratarse dun sector mixto industrial
e de servizos que actua como piar da
transformacion dixital e como facilitador
para que outros sectores da economia
aproveiten a dixitalizacién para o seu
propio beneficio.

O resumo executivo sintetiza a visidn
estratéxica que guia o conxunto de
actuacions previstas, estruturadas

arredor de ambitos clave como a
internacionalizacidon, a sustentabilidade,
a competitividade e innovacion, o
investimento e a creacion de produto
TIC, as persoas, as infraestruturas, a
dixitalizacion dos sectores produtivos e
unha nova gobernanza.

1. Estratexia global da politica industrial en Galicia

A politica industrial de Galicia combina a transicién verde e dixital, o fortalecemento do tecido

produtivo e a coordinacidén con outras politicas publicas para impulsar a competitividade, a
sustentabilidade e a modernizacién da economia galega.

A industria debe liderar a dobre transformacion verde e dixital, que sup6n un novo paradig-
ma e constitue o gran reto da sociedade europea. Esta transicion é un proceso vital e dinamico
que reflicte a necesidade de abordar desafios sociais, ambientais e econémicos, promovendo
a sustentabilidade e a competitividade nun mundo cada vez mais dixitalizado.

4
Ny
Contexto actual: transicion
verde e dixital

Politica industrial en Galicia

A dixitalizacion e a sustentabilidade son
pancas fundamentais para modernizar a
industria, aumentar a produtividade e reforzar
a competitividade.

A politica industrial en Galicia busca
fortalecer e modernizar o tecido produtivo,
mellorando a competitividade e promovendo
un desenvolvemento sustentable. O

marco estratéxico inclue diversos plans e
instrumentos, como os plans directores
sectoriais, que definen medidas para impulsar
os sectores estratéxicos clave da Comunidade.

O impulso politico @ transformacién dixital
debe promover que os axentes do sector
TIC faciliten a evolucion de todos os sec-
tores economicos e sociais. Neste sentido,
a Estratexia Dixital Europea busca facer de
Europa unha lider global na economia dixital,
centrandose en areas como a intelixencia ar-
tificial, o 5G, os semicondutores, a robdtica,
a ciberseguridade e a dixitalizacién da indus-
tria.

A Estratexia Galicia Dixital 2030 constitue a
folla de ruta para potenciar o aproveitamen-

to das tecnoloxias dixitais co fin de acadar os
obxectivos de desenvolvemento rexional. O
plan director concreta as medidas para que,
a través do crecemento e a competitividade
das entidades da industria TIC, se poidan al-
canzar os resultados propostos nesta estra-
texia.




A aposta da Xunta de Galicia por dotar o sector TIC galego de medidas de apoio cunha visidn
integral permitira fortalecer o conxunto da economia e da sociedade que precisan solucions
dixitais.

As actuaciéns da Xunta de Galicia en materia de politica industrial afectan de maneira
transversal a distintos instrumentos de planificacion. A continuacién, analizaranse os
instrumentos adoptados pola Xunta para apoiar e desenvolver o tecido industrial autondmico.

Plans directores sectoriais

Son ferramentas estratéxicas destinadas a fomentar o
desenvolvemento da actividade industrial nos sectores declarados
estratéxicos, eliminando barreiras e promovendo a innovacion e
modernizacidn das infraestruturas cun enfoque centrado nas persoas.

Mapa industrial

E unha ferramenta de informacién para a analise, consulta e medicidn
de impacto da industria galega, complementaria aos plans directores
sectoriais.

Outros instrumentos

Son medidas de impulso de proxectos industriais, solo empresarial,
custos enerxéticos e seguridade industrial.

Os plans directores sectoriais sequen un enfoque de cuddrupla hélice, implicando a
Administracion, o tecido empresarial e os axentes sociais, a academia e centros de competencia,
e a cidadania.

[(e]

2. Retos da industria galega

Aindustriagalegaevolucionou positivamente nos ultimos anos malia o contexto socioecondmico
cambiante, marcado pola inestabilidade econdmica global, os conflitos xeopoliticos, a
crise enerxética, as tensiéns nas cadeas de subministracion e as esixencias derivadas da
sustentabilidade e da transicién dixital.

En conxunto, a industria galega demostrou unha capacidade sobresainte de resiliencia e
adaptacidén. Porén, no actual contexto de transicion dixital e verde, debe seguir adaptandose
para mellorar a sua competitividade e converter Galicia nun polo de atraccién de novos
investimentos e proxectos industriais.

Fomen::&:;zz’ \EI/[TI]//D—] VAB Industrial

O

Internacionalizacion

Novas tecnoloxias @ ‘%raccién de talento

Ocupacion
industrial

VAB Industrial

O VAB industrial debe aumentar o seu peso estrutural co obxectivo de acadar o 20%.

Ocupacion industrial

O principal reto en materia de ocupacién industrial é seguir aumentando nos préximos anos, fo-
mentando a incorporacion das mulleres en ramas industriais nas que tefien menor representacion.

Atraccion de talento

Fomentar medidas que estimulen a atraccién de persoas mozas e que favorezan a imaxe da indus-
tria na sociedade.

Novas Tecnoloxias

Mellorar a produtividade industrial require incorporar novas tecnoloxias, dixitalizar procesos e
adaptarse aos novos requisitos do mercado laboral.

Internacionalizacion

Impulsar a internacionalizacidn vai permitir que se sigan acadando cifras récord nos préximos
anos.

Fomento de novos proxectos

E fundamental fomentar un ecosistema industrial que facilite a implantacién de novos proxectos
e que proporcione as politicas publicas que promovan o impulso e a consolidacion da industria
EICIER



3.0 sector TIC e a sua cadea de valor

A cadea de valor do sector TIC en
Galicia configurase como un ecosistema
especializado que integra empresas de
desenvolvemento de software, provedores de
servizos tecnoloxicos e de telecomunicacions,
fabricantesedistribuidores de equipamentos,
asi como centros tecnoldxicos, universidades
e outros axentes de apoio a innovacion. A sua
actividade abrangue o desenvolvemento de
solucions dixitais, a prestacion de servizos TIC
avanzados e a provisién das infraestruturas
e compofientes necesarios para a suUa
implantacion e operacion, constituindo un
ambito estratéxico para a transformacion
dixital da economia e da Administracion
publica.

Con todo, o sector TIC é o piar da
transformacion dixital, que proporciona
a infraestrutura e os bens e servizos
relacionados con esta, e que permite que
outros sectores da economia aproveiten a
dixitalizacion para o seu propio beneficio.

O sector TIC caracterizase por altas taxas
de innovacidn, progreso tecnoldxico e
produtividade, polo que ten un considerable
impacto na actividade econdémica.

A industria TIC presenta unha
singularidade propia dentro
dos sectores estratexicos, ao
combinar actividade industrial
e de servizos e actuar como
piar da transformacion dixital
do conxunto da economia.

O predominio dos servizos TIC explica boa
parte da estrutura actual do sector, pero
tamén evidencia a necesidade de avanzar
cara a modelos con maior valor engadido,
mais escalables e con maior capacidade de
internacionalizacién.

A cadea de valor vinculada ao software
como servizo representa unha oportunidade
estratéxica para que as empresas galegas
transformen coflecemento acumulado en
produtos dixitais replicables, exportables e
con maior rendibilidade.

A transferencia de cofiecemento desde
universidades, centros de investigacion e
centros tecnoldxicos constitue unha panca
clave para reforzar o ecosistema, ainda
que segue existindo marxe de mellora
para converter capacidades cientificas e
tecnoldxicas en solucidons de mercado.

PRODUTOS E SERVIZOS DA CADEA DE VALOR DO SECTOR TIC

PLATAFORMAS TIC

Aplicaciéns e sw especializado

A
~
v

Desenvolvemento de solucidns
4 medida (portais web, solu-
cions de mobilidade)

Desenvolvemento de apli-
cacions (xestion, busca de
informacidn, realidade virtual,
localizacion e monitorizacion)

X

Producion e servizos de conti-
dos dixitais, multimedia e 3D, e
contidos GIS

Solucidns de xestién empre-
sarial

1

SERVIZOS TIC HARDWARE
(Incluidos os que estan na nube) INFRAESTRUTURA, EQUIPAMENTO E COMPONENTES

A
)
Z>
9

0]0)

Software e servizos de licenzas Equipos e aparellos periféricos

(Saa$)

Paquete integral de comunicacions
Servizos de telecomunicacions

Equipos electrénicos de consumo
Leasing ou servizos de arrenda-

mento de equipos TIC Compofientes e bens TIC

Consultoria de contidos, sistemas,
seguridade informatica, accesibili-
dade e usabilidade

Robotica

Fogar dixital e domética

Outros servizos TIC
Localizacion e monitorizacion

==
5%
]
0
&
&)
®

SERVIZOS E ACTIVIDADES DE APOIO

@ wosi

de investigacion
universitaria

Datos e espazos
de datos

S

SUBMINISTRACIONS

(B) Redes espectro Fibra Instalaciéns de Espazos de Laboratori Centros de Sandboxes
radioeléctrico Sptica telecomunicaciéns experimentacion e ad ozi[?:',os procesamento publicos
INFRAESTRUTURA esenciais e disruptivas colaboracién € : de datos
t t Lo
© Cen ros (,je Cen ros ,de Centros plblicos = Administraciéns Empreses de Cesidn de talento,
(=) Formacion Uni idad formacion -, ibli seleccion e bodyshopping
RECURSOS profesional niversidades privada de formacién publicas RRHH
HUMANOS
Universidades e centros Centros de Centros tecnoldxicos e Colaboracién con hubs

investigacion e ICTS de innovacion Startups DIH de referencia nacional e
internacional
Reparacidn, reciclaxe . Marketing &
e tratamento Regulatoria & Consultoria Certificacién En.erX|a .e, comunicacién
de equipamento liance refrixeracién ixi
quip comp dixital

electronico

Plan director da industria das TIC 2026-2028

| 13



4. Magnitudes sectoriais

O sector TIC galego é cuantitativamente significativo para o conxunto da economia galega.
Segundo o informe Osimga, supdén o0 2,5 % do PIB e 0 2,2 % do emprego de Galicia, cunha
facturacion en 2023 de 3.714 milléns de euros en 3.108 empresas, 0 que supuxo un crecemento
dun 28 % desde 2020.

Peso no PIB galego 25%

Peso no emprego de Galicia 2,2 %

Facturacion 2023 3.714 milléns de euros

Empresas 2023 3.108 empresas

Crecemento da facturacion desde 2020 28 %

Afiliacions a Seguridade Social en 2024 23.467 afiliaciéns

Crecemento do emprego desde 2020 21 %, con mais de 4.000 novos profesionais

O sector TIC galego presenta unha evolucidn positiva en facturacion e emprego, o que confirma
a sua relevancia crecente para a economia galega e o seu potencial para gafar peso estrutural
NOs proximos anos.

Por numero de empresas e emprego, Galicia ocupa a sexta posicion en Espafia, por detras da
Comunidade de Madrid, Catalufia, Andalucia, a Comunidade Valenciana e o Pais Vasco.

Evolucién do volume de negocio do sector TIC en Galicia. Fonte: Osimga

Persoas afiliadas & Sequridade Social no sector TIC de Galicia. Fonte: Elaboracién propia con datos do IGE 2024

O sector caracterizase por un tamafo empresarial moi reducido, xa que o0 79 % das empresas
tefien entre O e 2 persoas asalariadas. Obviando autdnomos e microempresas de menos de 10
persoas empregadas, o nucleo do tecido empresarial estaria formado por 291 empresas, 0 9 %
do total, das cales s6 39 empresas tifian 100 ou mais persoas asalariadas.

Con todo, a atomizacion do tecido empresarial e a escasa presenza de
empresas medianas e grandes constituen unha das principais debilidades
sectoriais, ao limitar a capacidade tractora, a escalaxe empresarial e a presenza
internacional.

O 40 % do persoal traballador das empresas TIC ten titulacion universitaria, sequido dun 28 %
de persoas tituladas en formacion profesional STEM. A porcentaxe de homes é do 69 %,
mentres que a representacion feminina se sitlda no 31 %. Atendendo ao persoal con formacién
universitaria STEM, esta porcentaxe é ainda inferior, xa que sé 0 11 % do persoal é muller na
industria TIC.

A disponibilidade de talento especializado, a maior presenza feminina en
perfis STEM e a capacidade para atraer e reter profesionais cualificados son
factores determinantes para consolidar o crecemento futuro do sector.

O modelo de negocio predominante no sector TIC é B2B, xa que o 71 % dos seus clientes son
empresas. As administracions publicas supofien un 11 % da facturacién, e as empresas TIC
galegas tefien unha forte dependencia do mercado rexional. A forte dependencia do mercado
galego e o predominio de modelos baseados na prestacion de servizos fan necesario reforzar
a orientacion comercial, a internacionalizacidon e a creacidén de produto tecnoldxico propio.

5. Proxectos estratéxicos

Entre os fitos da Comunidade nos ultimos anos destacan varias infraestruturas e servizos
postos en marcha cun grande impacto no conxunto do ecosistema, resultantes da colaboracion
publico-privada: a Cidade das TIC, o Campus Dual TIC, o Polo de Tecnoloxias Cuanticas e a
Factoria de Intelixencia Artificial THealthAl.

1. Cidade das TIC

Centro de servizos avanzados e campus mixto empresa-universidade, con laboratorios de
innovacion e datacenter especifico de IA.

2. Campus Dual TIC

Iniciativa de formacion practica e rapida incorporaciéon ao mercado laboral baseada no
formato bootcamp.

3. Polo de Tecnoloxias Cuanticas

Ecosistema de desenvolvemento cientifico-tecnoldxico e innovacion, liderado polo Cesga
e coordinado coa Rede de Tecnoloxias Cuanticas de Galicia.

4. Factoria de IA 1HealthAl

Infraestrutura estratéxica para o desenvolvemento, experimentacion e despregamento
de soluciéns baseadas en IA, cun enfoque One Health.

Cez ) ez ) (g ) (59 )
NEEZ L N N/

6. DAFO
Debilidades (-) | Factores internos

1. Moi pequeno tamaio das empresas, cunha
elevada presenza de microempresas no tecido
TIC galego.

2. Poucas empresas de mediano e gran tamafio,
o que limita a capacidade tractora, a escalaxe
e a presenza internacional.

3. Falta de produto tecnoléxico propio e forte
dependencia dos servizos, o que reduce a
escalabilidade e o crecemento empresarial.

4. Falta de estrutura comercial das empresas,
especialmente nas pemes, dificultando
o coflecemento dos mercados e o
desenvolvemento de negocio.

5. Limitada colaboracion entre empresas e
organismos de investigacién e innovacion,
reducindo a transferencia de cofiecemento ao
mercado.

6. Falta de medidas especificas para a atraccion
e retencion de talento TIC, nun sector
intensivo en coflecemento especializado e con
forte competencia globalizada.

7. Falta de estratexia internacional especifica
para o sector, con escasa presenza rexional
en organismos prescritores e programas
europeos de referencia.

8. Pouca visibilidade dos casos de éxito e
capacidades do ecosistema galego, limitando
a atraccion de investimento, talento e vendas.

Fortalezas (+) | Factores internos

Sector relevante para a economia galega,
cun peso significativo no PIB e no emprego
da Comunidade.

. Taxa de crecemento elevada, tanto en
facturacion como en emprego desde 2020.

. Alta colaboracion entre o tecido empresarial
e a administracion autondmica.

. Impulso estratéxico e liderado da Xunta de
Galicia en materia de modernizacion dixital.

Posicion destacada na dixitalizacién do
sector sanitario publico, con capacidade
para actuar como referencia e ambito de
validacion.

. Sector declarado como estratéxico en

Galicia, o que permite articular unha
resposta especifica desde a politica
industrial.

Alta aposta pola formacion TIC, con liderado
en persoas matriculadas en ciclos de FP de
grao superior en TIC e unha intensa oferta
publica e privada.

. Presenza de organismos publicos, centros
de cofiecemento e capacidades tecnoldxicas
relevantes, incluindo Amtega, AESIA, Cesga,
universidades, centros tecnoléxicos e
programas de apoio a creacién de spin-off.



Ameazas (-) | Factores externos

1. Inestabilidade xeopolitica, con impacto
potencial no desenvolvemento tecnoloxico,
no acceso a datos e en bens clave para o
sector.

2. Incremento da lexislacidn e risco de
sobrerregulamento en tecnoloxias
emerxentes.

3. Escaseza de profesionais TIC e baixa
natalidade, que intensifican a competencia
pola captacion e retencion de talento.

4. Perda de competitividade europea pola
falta de proteccidn suficiente do software,
fronte a outros mercados mais avanzados
neste ambito.

5. Alta rotacidn e deslocalizacion do traballo
dixital, que dificultan a motivacion e a
retencién das persoas traballadoras.

6. Reducion dos ciclos de adopcién
tecnoldxica, que obriga a unha aprendizaxe
continua e incrementa o risco de
obsolescencia.

7. Fortes barreiras de entrada en mercados
internacionais, especialmente para
pemes e empresas con menor capacidade
comercial.

8. Custos enerxéticos e riscos reputacionais
do sector, vinculados ao despregamento
de infraestruturas dixitais, ao incremento
de ciberataques, a proteccion de datos, a
ética tecnoldxica e ao impacto ambiental.

Oportunidades (+) | Factores externos

1.

Alta demanda de solucidons TIC pola crecente
dixitalizacion multisectorial, tanto no dmbito
privado como publico.

Incremento dos investimentos en centros
de procesamento de datos e centros de [+D
vinculados a novas tecnoloxias, onde Galicia
pode captar novas actuacions.

Necesaria transformacion dixital das
administracions locais, como ambito de
oportunidade para solucidons tecnoloxicas
galegas.

Potencial do sector TIC para acadar 0 3 % do
PIB galego en 2030, reforzando o seu papel
econémico.

Capacidade do sector para atraer talento ata as
30.000 persoas afiliadas, se continta a senda
de crecemento.

Incorporacion de ferramentas TIC para
incrementar a produtividade en todos os
sectores, reforzando o papel tractor do sector
TIC sobre o conxunto da economia.

Desenvolvemento de soluciéns TIC verdes,
tanto para cumprir normativas como para xerar
valor diferencial no mercado.

Reorientacidn das prioridades europeas cara

a soberania tecnoldxica, a innovacion e as
tecnoloxias dixitais, con oportunidades en
programas europeos, licitacions internacionais
e proxectos estratéxicos.



7. Tendencias e proxeccion de futuro do sector TIC

O sector TIC esta en continua e acelerada transformacion, rompendo todas as predicions en
cantoatempo e custode adopcidnde tecnoloxias. Areducidn dos ciclos de validacion e adopcidn
de novas tecnoloxias xera un alto risco de dobre obsolescencia: para a competitividade das
empresas e economias, e para as competencias dos especialistas TIC.

A folla de ruta europea ata 2029 esta marcada pola estratexia Competitive Compass e polo
programa Digital Decade, podendo sintetizar os seus obxectivos en: cidadania con capacidades
dixitais, infraestruturas dixitais sustentables, transformaciéon dixital das empresas e

dixitalizacion dos servizos publicos.

A transicion dixital é necesariamente
internacional.

Existen importantes riscos de obsolescencia
pola rapida adopcidn de tecnoloxias dixitais.

As tecnoloxias emerxentes son ineludibles: da
era da intelixencia artificial ao futuro a través
das tecnoloxias cuanticas.

|
AL
Bl

Europa como océano de financiamento para
avanzar no sector TIC e na transformacion dixital.

Existen fendas en talento e especializaciéon que
frean o avance en ocupaciéns non dixitais.

A cadea de valor das TIC mais ala da
transformacion dixital: a electrdnica, as
tecnoloxias espaciais e a automatizacion e
robotica, son industrias produtivas relacionadas
coas TIC cun peso elevado na balanza comercial e
tecnoloxica nacional e rexional.

Polo tanto, o ecosistema TIC galego debe acelerar a identificacion de competencias
diferenciais nestes ambitos para priorizar sobre que materias profundar e alifiar a colaboracion
publica e privada para garantir que se dispon do talento, conecemento, infraestrutura
e soluciéons adecuadas que poidan chegar ao mercado. Todo isto co fin de preservar a
competitividade actual e futura non sé da industria TIC, sendon de todos os sectores
produtivos e sociais, pois todos en maior ou menor medida seran participes da seguinte

revolucion dixital.

(P

nann

Urxe abordar os cambios xeracionais e unha
crecente diversidade.

A xestion do talento é a maxima prioridade.

O mercado laboral cambaléase ante a irrupcion
de tecnoloxias.

A economia do dato e a IA supoiien un gran reto
no eido enerxético que implica reformular as
politicas de sustentabilidade.

Europa ante o reto de protexer a cidadania e a
sua economia sen caer no sobrerregulamento.

E preciso unha intelixencia artificial baixo control.

A proteccion industrial, a gran desvantaxe da lA e
do software europeo.

8. Obxectivos estratéxicos e criterios esenciais de intervencion

O obxectivo xeral deste plan director é im-
pulsar a incorporacion e o desenvolvemento
das tecnoloxias emerxentes dixitais en Ga-
licia, promovendo a innovacidn, a sustenta-
bilidade e a inclusiéon no sector TIC galego,
para mellorar a competitividade do tecido
empresarial e a sociedade galega no seu
conxunto.

Todo iso coa visidon de que Galicia debe ser
un referente europeo na dixitalizacion e na
adopcion de tecnoloxias disruptivas, cun
ecosistema TIC robusto e colaborativo que
fomente o desenvolvemento econdmico, a
creacion de emprego e a transicidén cara a
unha economia verde e dixital.

O obxectivo xeral desprégase en dous obxec-
tivos estratéxicos que actuan en seis eixes e
oito ambitos de prioridades, a través de me-
didas orientadas ao periodo 2026-2028.

000

([ /Q\

Lograr un SECTOR TIC con

30.000 empregos e con capacidade

de ser un sector exportador relevante,
xerador de emprego e de valor engadido,
con empresas tractoras que demanden
un ciclo de 1+D local.

Un sector enfocado as necesidades do

CLIENTE TIC, capaz de resolver todas as
necesidades dixitais dos axentes econémicos

galegos, tanto privados como publicos, e
competir internacionalmente coas suas
soluciéns.

ECOSISTEMA TIC atractivo para o capital
risco, para o talento e que contribua a paliar

os retos demograficos de Galicia, con
vinculacion especial a Europa e América
Latina.

Plan director da industria das TIC 2026-2028




Obxectivos estratéxicos Eixes Ambitos de prioridades

. P1. Internacionalizacién e escalaxe empresarial
Eixe 1 P

Industria TIC galega
produtiva, sustentable e

exportadora P2. Sustentabilidade

OE1.

Galicia, potencia
produtora dixital

Eixe 2 P3. Competitividade e innovacién

Competitividade sec-

Impulsar e desenvolver a industria torial e consolidacién
galega do sector TIC, aumentando a de proxectos TIC P4. Investimento e creacion de produto TIC
sua produtividade e competitividade

Eixe 3
P5. Persoas
Persoas
Eixe 4
0E2 Vil ¢ frfaes s P6. Infraestrutura e solo industrial

TIC e promocién de solo TIC

Reforzar o ecosistema

industrial a

través das TIC AT

P7. Dixitalizacion dos sectores produtivos
Ecosistema dixital

Reforzar o ecosistema para

converxer na plena transfor-
macion dixital de Galicia e a

sta internacionalizacién Eixe 6
P8. Nova gobernanza
Nova gobernanza

9. Prioridades sectoriais

Partindo do contexto da situacién actual do sector, identificaronse oito prioridades sectoriais
gue impactaran nas empresas e que € imprescindible ter en conta para desefiar as lifias que
debe recoller o Plan director da industria TIC de Galicia.

Estas areas tematicas foron designadas como fundamentais polas mais de 70 persoas expertas
do sector que achegaron tanto as necesidades de futuro como posibles lifias de accién.

Internacionalizacion e escalaxe empresarial

Cémpre reforzar o posicionamento internacional do ecosistema
TIC galego mediante estratexias de visibilidade exterior e
alianzas con organismos multilaterais e rexions tecnoloxicas
de referencia. Asi mesmo, é preciso vertebrar acciéns para
acreditar, capacitar e apoiar as empresas no seu crecemento
internacional.

A escalaxe empresarial debe ser parte esencial da prioridade
de internacionalizacion, favorecendo a aparicion de empresas
TIC preparadas para competir en cadeas de valor globais.

Sustentabilidade

No medio dunha crecente dixitalizacién, a pegada de carbono
da infraestrutura de Tl é un problema importante, polo que
se deben abordar actuacions para que Galicia desenvolva un
ecosistema TIC competitivo e responsable co medio ambiente.

A sustentabilidade dixital inclie tamén a oportunidade
de desenvolver tecnoloxias de optimizacion enerxética
multisectorial baseadas no dato, que posicionen Galicia como
referente en soluciéons TIC verdes aplicables a mudltiples
industrias.

Competitividade e innovacion

Compre alifiar a investigacién cientifica e tecnoldxica cos
retos futuros empresariais, reforzando a conexiéon entre as
capacidades de cofiecemento e o tecido empresarial. Esta
prioridade debe contribuir a acelerar a transferencia de
cofiecemento ao mercado, favorecer o desenvolvemento de
solucidéns tecnoldxicas avanzadas e impulsar proxectos de
|+D+i con capacidade para xerar novos produtos, servizos e
modelos de negocio.

En concreto, resulta esencial orientar a innovacion cara a
ambitos de alto potencial, como a intelixencia artificial, a
economia do dato, a ciberseguridade, as tecnoloxias cuanticas
ou a dixitalizaciéon sectorial, co obxectivo de reforzar a
competitividade do ecosistema TIC e incrementar o seu valor
engadido.

Investimento e creacion de produto TIC

O plan director avoga por promover a profesionalizacion e o
desenvolvemento de produtos TIC. Nesta aposta incluense
medidas para fortalecer a capacidade de innovacién a través da
creacion de centros de servizos publico-privados que faciliten
0 acceso a tecnoloxia e datos, que favorecen o crecemento

das empresas.

O plan director aposta tamén polo emprendemento
tecnoldxico no sector, onde os incentivos ao investimento e a
testaxe de solucions requiren colaboracion publica e privada,
asi como o reforzo da capacidade de xestién de startups.

Infraestrutura e solo industrial

A consolidacién de Galicia como referente dixital require
dispoiier dunha infraestrutura dixital territorial avanzada,
incluindo conectividade de nova xeracidn, capacidades
cuanticas, recursos de computacién e espazos de datos,
que habiliten o desenvolvemento de novas tecnoloxias e a

validacion en contornos reais.

A Cidade das TIC require completar o seu despregamento para
impactar positivamente nas capacidades sectoriais. Galicia
debe apostar tamén pola especializacion do territorio nas

Persoas

A escaseza de persoal profesional cualificado en TIC é un desafio
crecente, e espérase que a demanda de perfis técnicos siga
aumentando. Para abordar esta fenda, a formacion continua
deberd estruturarse arredor de modelos flexibles como as
microcredenciais profesionais, asi como adoptar modelos de
aprendizaxe continua que melloren as capacidades das persoas
empregadas.

A atraccion e o retorno de talento cualificado converteranse en
prioridades estratéxicas, reforzando a conexion coa diaspora
galega e captando perfis internacionais en dreas TIC avanzadas.
Ademais, cOmpre avanzar cara a inclusién de mais mulleres no
sector.

tecnoloxias dixitais. Todo iso debe combinarse coa renovacion
e ampliacién das redes de comunicacion no territorio.

Dixitalizacion dos sectores produtivos

O tecido empresarial e industrial debe adaptarse aos cambios
tecnoldxicos en canto a computacion, seguridade e intelixencia
dos sistemas de informacién e comunicacién. As empresas
do sector TIC deben ser as primeiras en incorporar estas
capacidades para poder prestar servizos ao resto da economia.

A dixitalizacién dos sectores produtivos require plataformas
dixitais sectoriais que integren soluciéns avanzadas, asi como
pilotos colaborativos que permitan validar tecnoloxias en
contornos reais. A Xunta de Galicia, como Administracion
pioneira en innovacién, seguird actuando como contorna de
proba e referencia para o ecosistema.

Nova gobernanza

O conxunto de axentes, publicos e privados, debe traballar
de forma coordinada nos aspectos estratéxicos relacionados
coas tecnoloxias e coa transformacién dixital, asi como cos
seus impactos socioecondmicos.

A gobernanza do plan prevé incorporar instrumentos
avanzados de seguimento e avaliacién, asi como unha
estratexia de comunicacion interna e externa que visibilice os
avances e as fortalezas do ecosistema.

10. Plan de accion. Medidas e mecanismos para fortalecer a industria

A Xunta de Galicia, comprometida co fortalecemento do sector da industria das TIC, puxo
en marcha unha serie de medidas e programas para responder as necesidades prioritarias
identificadas. Estas accidns abranguen desde o fomento da innovacién tecnoléxica e a
dixitalizacion ata a mellora da formacion profesional e a promocion da sustentabilidade
ambiental.

Neste apartado,detallaranse as medidas dispoiibles, organizadas sequndo os eixes estratéxicos
do plan. En conxunto, o Plan de accidn estruturase en 6 eixes, 8 ambitos prioritarios e 22 lifias
de actuacion e 77 medidas®, proporcionando unha vision clara das iniciativas en marcha e das
previstas para o futuro, asi como unha resposta coordinada e eficaz 4s demandas do sector.

O enfoque integral pretende garantir que as intervencidns da Xunta sexan efectivas e estean
plenamente adaptadas as realidades e aos desafios da industria das TIC en Galicia, facilitando
a0 mesmo tempo o seguimento das actuacions e a sua conexion cos obxectivos estratéxicos
do plan director.

Eixe 1: Industria TIC galega produtiva, sustentable e exportadora

Este eixe promove a internacionalizacién, a escalaxe empresarial e a sustentabilidade
como claves para mellorar a produtividade e competitividade do sector TIC galego.
Con dous ambitos prioritarios, 9 medidas principais e 5 transversais, que buscan
reforzar a presenza exterior das empresas, favorecer o seu crecemento e situar
Galicia como referente en TIC verde.

Eixe 2: Competitividade sectorial e consolidacion de proxectos TIC

Este eixe impulsa a innovacion, a transferencia de cofiecemento, o desenvolvemento
de produto TIC propio e o emprendemento tecnoldxico como factores esenciais para
incrementar o valor engadido do sector. Con dous ambitos prioritarios e 26 medidas,
unha delas transversal a nivel de eixe, busca consolidar proxectos empresariais mais
innovadores, escalables e orientados ao mercado.

*0 plan conta con 77 medidas asociadas de xeito directo as diferentes lifias de actuacion, ainda que poden aparecer
noutras lifias cando tefien caracter transversal.

Eixe 3: Persoas

Este eixe aborda o talento como condicién imprescindible para o crecemento do sector
TIC galego, mediante a capacitacién continua, as microcredenciais profesionais, a
atraccion e retorno de talento e a promocion da igualdade. Consta de 22 medidas
principais e 1 transversal orientadas a reforzar as competencias dixitais e mellorar a
dispoiibilidade de perfis especializados.

Eixe 4: Mellora de infraestruturas TIC e promocion de solo TIC

Este eixe promove o desenvolvemento dunhainfraestrutura dixital territorial avanzada,
conectada e especializada, que permita despregar novas tecnoloxias e atraer empresas
innovadoras. Con 4 medidas principais e 4 transversais, busca completar a Cidade das
TIC, mellorar a conectividade e impulsar novas infraestruturas de I1+D+i.

Eixe 5: Ecosistema dixital

Este eixe impulsa a dixitalizacion dos sectores produtivos e o papel tractor da Xunta
de Galicia na innovacion TIC, favorecendo plataformas sectoriais, soluciéns baseadas
en datos e intelixencia artificial, e mellores practicas dixitais na Administracién. Con
6 medidas principais e 4 transversais, prevese acelerar a transformacién dixital da
economia galega.

Eixe 6: Nova gobernanza

visibilizar a cadea de valor TIC galega.

Por ultimo, este eixe establece os mecanismos de coordinacién, seguimento,
avaliacion e comunicacidn necesarios para garantir unha execucion eficaz do
plan director. Este eixe consta de 10 medidas para reforzar a colaboracién entre
Administracion, sector TIC, axentes sociais e entidades representativas, asi como

Eixe 1: Industria TIC galega produtiva, sustentable e exportadora

Internacionalizacion e escalaxe empresarial Sustentabilidade

X1 Impulsar a internacionalizacion S1 Galicia como epicentro da TIC verde

do sector TIC Fomentarase a sustentabilidade enerxética das empresas

Promoverase unha oficina de apoio & actividade TIC e a adopcién de certificacions que reforcen a sua

internacional do sector TIC, con servizos no territorio e en reputacion de marca.

destino para facilitar o acceso &s licitaciéns internacionais

e a relacién con organismos internacionais, e posicionar S2 Impulsar a eficiencia enerxética

internacionalmente o ecosistema TIC galego. multisectorial mediante solucidns dixitais
innovadoras

X2 Fomentar o aumento do tamano das Impulsaranse programas e iniciativas innovadoras

empresas TIC baseadas na monitorizacién intelixente e na anélise

Promoverase o crecemento organico e inorganico das avanzada de datos, orientadas a optimizar o consumo

empresas TIC mediante procesos de integracién, fusiéns e enerxético.

adquisicions, co apoio da Oficina Econdmica de Galicia, o

programa Re-acciona e o Cluster TIC Galicia, asi como de

Xesgalicia e doutros fondos de coinvestimento.

Eixe 2: Competitividade sectorial e consolidacion de proxectos TIC

Competitividade e innovacion

C1Impulsar as misidons galegas de deeptech
TIC orientadas a retos e oportunidades de
mercado

Impulsarase unha Axenda Estratéxica das necesidades
empresariais TIC de 1+D+i, definida polo propio sector,
que permita anticipar necesidades tecnoldxicas e
reforzar a colaboracion entre empresas e centros de
cofiecemento.

C2 Capacitar as empresas TIC de Galicia nos
ambitos de certificacions empresariais e
profesionais e en excelencia directiva
Buscaranse instrumentos de apoio econdmico para
favorecer as certificacions propias do sector. Asi mesmo,
poferase en marcha un servizo de apoio &s empresas que
desenvolvan, comercialicen ou empreguen sistemas de
IA de alto risco.

C3 Reforzar o Cluster TIC Galicia como eixe
vertebrador do sector

O Cluster TIC Galicia vertebrarase como plataforma
Unica do ecosistema TIC para fomentar a colaboracién,
despregar servizos e impulsar un xemelgo dixital do
sector TIC.

C4 Impulsar a visibilidade e a reputacion do
sector TIC galego

Impulsaranse actuacidns para mellorar a visibilidade, o
posicionamento e a reputacién do sector TIC galego en
mercados nacionais e internacionais.

Investimento e creacion de produto TIC

1 Promover o investimento e o
desenvolvemento de produto TIC por parte
das empresas TIC de Galicia

Promoverase o desenvolvemento de produto tecnoléxico
propio, plataformas SaaS e solucidns dixitais transferibles
a outros sectores, co obxectivo de reforzar a capacidade
innovadora e o posicionamento competitivo do sector
TIC galego.

I2 Atraer e fomentar novos centros de datos
e servizos TIC

Promoverase a atraccion e o fomento de centros de
servizos TIC baseados en novas infraestruturas de
experimentacién e centros tecnoldxicos colaborativos.

I3 Facilitar o emprendemento e a
consolidacion das startups TIC de Galicia
Promoveranse accidns de aceleracién de proxectos
de novas persoas emprendedoras ou xa consolidados
con alto potencial, mediante instrumentos como as
aceleradoras ou TechAngel.

Eixe 3: Persoas

Persoas

P1 Crear a Escola de Capacitacion Profesional Continua das TIC de Galicia e desenvolver
plenamente o modelo das microcredenciais profesionais

Impulsarase unha estratexia formativa baseada en microcredenciais profesionais. Neste marco, tamén se potenciara
o Campus Dual TIC como plataforma de referencia para o reskilling, o upskilling e a conexién entre universidade e
empresa, ao tempo que se promoveran as vocaciéns STEM, a igualdade e o liderado feminino.

P2 Dotar o sector dun portal de emprego e talento con alcance tanto local como
internacional

Promoveranse actuacions orientadas a fortalecer a captacion, retencién e retorno de talento no sector TIC galego,
facilitando o regreso a Galicia de persoas emigrantes e a incorporacidn de profesionais doutras nacionalidades.

Eixe 4: Mellora das infraestruturas e promocidn do solo industrial

Infraestrutura e solo industrial

IF1 Favorecer o desenvolvemento da Cidade das TIC e conectala con iniciativas prioritarias
para o despregamento de tecnoloxias e empresas innovadoras

Favorecerase o desenvolvemento da Cidade das TIC e a sla integracién cos polos TIC de Santiago de Compostela, Vigo
e Ourense.

IF2 Mellorar a conectividade de banda larga e redes ultrarrapidas en toda Galicia
Fomentarase o desenvolvemento das redes de comunicacion necesarias para garantir o despregamento tecnoldxico en
todo o territorio galego, con especial atencién ao ambito rural.

IF3 Despregar novas infraestruturas de 1+D+i
Impulsarase o desenvolvemento de novas infraestruturas cientifico-tecnoléxicas en dmbitos estratéxicos como
semicondutores, comunicacidns satelitais, ciberseguridade e intelixencia artificial aplicada.

Plan director da industria das TIC 2026-2028 | 34



Eixe 5: Ecosistema dixital

Dixitalizacion sectorial

D1 Desenvolver plataformas de transformacion dixital para todos os sectores econémicos,
con especial énfase na IA

Impulsaranse a aceleracion da transformacion dixital dos sectores produtivos de Galicia, mediante o desenvolvemento
de plataformas sectoriais, demostradores tecnoldxicos especializados e unha rede de FactorlA sectoriais, asi como
unha nube de algoritmos abertos ao servizo do tecido empresarial TIC e doutros sectores.

D2 Liderado da Xunta de Galicia nas mellores practicas dixitais e innovacion TIC

A Administracién publica galega continuara exercendo un papelimpulsor nainnovacién dixital, actuando como referente
e demostrador das solucidéns tecnoldxicas desenvolvidas en Galicia, e despregarase un programa de intelixencia
artificial aplicada @ Administracién e elaborarase a Estratexia Publica de Xestidn do Dato de Galicia.

Eixe 6: Nova gobernanza

G1 Coordinacion e seguimento conxunto para impulsar o crecemento do sector TIC galego
como ecosistema integrado multiactor e multisector

Estableceranse mecanismos estables de coordinacién e sequimento entre a Xunta de Galicia, o sector TIC, clUsteres,
asociacidns e axentes sociais.

G2 Avaliacion do plan director
Empregarase o mapa industrial de Galicia como ferramenta complementaria de andlise, consulta e medicion de
impacto, xunto cun sistema de seguimento baseado en indicadores, cadros de mando e informes bienais.

G3 Criterios de intervencion

Priorizaranse proxectos con alto impacto en investimento e emprego, mediante o Plan autonémico de impulso e
aceleracion dos proxectos industriais e os proxectos industriais estratéxicos. Asi mesmo, promoverase a incorporacion
das mulleres na industria e reforzaranse as medidas en materia de seguridade industrial e saide laboral.

G4 Comunicacion e difusidn para visibilizar a cadea de valor TIC galega

Impulsarase unha estratexia de comunicacion para dar a cofiecer o plan director e visibilizar a cadea de valor TIC
galega, nun dobre sentido: externo, de cara ao tecido industrial e & sociedade en xeral, e interno, na comunicacién entre
departamentos dentro da Xunta de Galicia.

11. Marco econdmico-financeiro e planificacion

O marco econédmico-financeiro e a planificacidon do plan director establece as bases financeiras
e organizativas para a posta en marcha das distintas medidas destinadas a impulsar a
competitividade do sector da industria das TIC en Galicia.

A dotacion orzamentaria anual que se pode considerar exacta neste plan director é a
correspondente @ anualidade de 2026, que, tras a aplicacion da ponderacién indicada no plan,
ascende a preto de 20,6 milléns de euros. Asumindo que as contias finais para os anos 2027
e 2028 seran, previsiblemente, dunha orde de magnitude similar, a Xunta de Galicia prevé
mobilizar uns 61,8 milléns de euros para a execucion das medidas incluidas no Plan director da
industria das TIC 2026-2028.

Orzamento Dotacion confirmada Proxeccion
2026 2026-2028 2026-2028

61,8 M€

(dotacion 2026 x 3)

12. Sistema de gobernanza

Direccion
e liderado
do plan

Xestion e
coordinacion

Avaliacion
dos resultados
das medidas

A Secretaria Xeral de Industria e Desenvolvemento Enerxético, a través da
Direccion Xeral de Estratexia Industrial e Solo Empresarial (DXEISE), co apoio
e asesoramento da Axencia para a Modernizacién Tecnoléxica de Galicia (Am-
tega), lidera a execucidn do plan director, establecendo o marco estratéxico,
coordinando os axentes implicados e asegurando o seqguimento das medidas.

A coordinacién do plan director recaera nun grupo de traballo liderado pola
DXEISE e integrado por representantes dos distintos departamentos da Xunta
con competencias na materia.

O plan garante a participacion de axentes econédmicos, sociais e da cidadania
mediante procesos abertos e informes bienais, reforzando a colaboracion publi-
co-privada e a transparencia.

Estas comisions estaran integradas por persoal da DXEISE e por representantes
do Cluster TIC de Galicia. Tera participacion a Asociacion de Empresas de Tec-
noloxia de Galicia, asi como outras entidades e empresas vinculadas ao sector
e, se fose necesario, representantes dos grupos de traballo da Xunta con com-
petencias na materia.

Esta informacion sera obtida a través das persoas de contacto designadas por
cada departamento responsable da implantacion desas axudas e utilizarase
para axustar e mellorar as politicas en curso.

Durante a execucion do plan director, realizaranse informes bienais de resultados. Estes
documentos seran presentados ante as comisidns sectoriais e ante os representantes da Mesa
de Dialogo Social, como medida dirixida a potenciar a colaboracién publico-privada e a acadar
unha participacién efectiva co tecido produtivo. Asi mesmo, seran presentados ante o Consello
Galego de Economia e Competitividade.

A implantacion dos plans directores sera obxecto de seguimento continuado a través das
ferramentas e dos indicadores asociados ao mapa industrial de Galicia, instrumento de politica
industrial integrado no marco dos plans directores sectoriais.

Resumo

Este resumo executivo recolle os
principais elementos do Plan director
da industria das TIC de Galicia 2026-
2028, estruturado en dous obxectivos
estratéxicos, seis eixes e oito prioridades
sectoriais que dan forma as 22 lifas de
actuacion previstas para fortalecer a
competitividade do sector e reforzar o seu
papel como piar da transformacién dixital
da economia galega. Asi mesmo, a Xunta
de Galicia conta na actualidade con 77
instrumentos de apoio ao plan, que esta
previsto incrementar durante a sua posta
en marcha nos vindeiros anos.

O plan establece unha folla de ruta clara,
realista e consensuada, que senta as
bases para anticiparse aos retos do futuro,
fortalecer o ecosistema TIC galego e
acompafar a transformacion dixital dos
sectores produtivos nun contexto global
marcado pola intelixencia artificial, a
economia do dato, a soberania tecnoldxica,
a sustentabilidade e a necesidade de
talento especializado.

O Plan director da industria das TIC 2026-2028 pretende
contribuir a que Galicia avance como potencia produtora dixital
e como ecosistema industrial reforzado a traves das TIC.

